
SAMSTARFSSAMNINGUR

LANDSMÓT UMFÍ 50+ 2027 

HELLU - RANGÁRÞINGI YTRA

Ungmennafélag Íslands (UMFÍ), Héraðssambandið Skarphéðinn (HSK) og 
sveitarfélagið Rangárþing ytra, gera með sér eftirfarandi starfssamning um Landsmót 
UMFÍ 50+, sem verður haldið dagana 25. - 27. júní 2027 á Hellu. 

1. GREIN – FORSENDUR

Samstarfssamningurinn er grundvöllur þess hvernig aðilar samningsins munu koma 
að undirbúningi og framkvæmd Landsmóts UMFÍ 50+ sem haldið verður árið 2027. 
Markmiðið er að skilgreina þætti allra aðila. Gengið er út frá því að sveitarfélagið leggi 
til mannvirki og aðstöðu, UMFÍ beri ábyrgð á innihaldi mótsins og HSK sjái um 
framkvæmd þess.

Í samningnum kemur einnig fram hvernig fjárhagsleg aðkoma aðila verður að 
mótshaldinu.

Mótið er 15. Landsmót UMFÍ 50+ frá upphafi og fer mótið fram dagana 25. - 27. júní 
2027.

2. GREIN – MARKMIÐ    

Samningsaðilar eru sammála um eftirfarandi markmið:

 Landsmót UMFÍ 50+ býður upp á fjölbreyttar keppnisgreinar.
 Landsmót UMFÍ 50+ hvetur fólk til að prófa nýja möguleika varðandi 

hreyfingu.
 Fjárhagsáætlun Landsmóts UMFÍ 50+ skal lögð fram og skulu drög að 

uppgjöri og skýrslu lokið fyrir 1. september 2027.
 Landsmót UMFÍ 50+ hafi jákvæð áhrif á samfélagið.
 Öll umgjörð mótsins skal taka mið af áherslum og stefnu UMFÍ.

3. GREIN – SKIPULAG

Landsmót UMFÍ 50+ 2027 er skipulagt með eftirfarandi hætti:

 Móta- og viðburðanefnd UMFÍ er æðsta vald mótsins. Nefndin er skipuð af 
UMFÍ.

 Skipa skal framkvæmdanefnd sem sér um undirbúning og framkvæmd 
mótsins. Nefndin skal skipuð að lágmarki 5 fulltrúum og skulu vera fulltrúar 
frá UMFÍ, HSK og Rangárþingi ytra í nefndinni. Hafa skal kynjahlutfall í huga 
við skipan nefndarinnar.

 Formaður framkvæmdanefndar stýrir starfi nefndarinnar. Framkvæmdastjóri 
mótsins vinnur með nefndinni að framkvæmd mótsins.

 Nefndin skiptir með sér verkum eftir skipulagi frá UMFÍ þar sem hver aðili 
hefur ákveðið verksvið og ábyrgð.  

 Skráning hefst mánuði fyrir mót og fer fram með rafrænum hætti í gegnum 
heimasíðu mótsins.

4. GREIN – FJÁRMÁL

 Samningsaðilar vinni saman að öflun tekna og samstarfsaðila mótsins í 
samráði við framkvæmdastjóra mótsins.

 Reikningar eru samþykktir af framkvæmdastjóra mótsins og greiddir og 
bókfærðir á skrifstofu UMFÍ.

 Allar skráningar og greiðslur á mótsgjaldi eru gerðar í gegnum 
skráningarkerfi UMFÍ.

 Verði hagnaður af mótinu rennur hann óskiptur til HSK. Verði tap á mótinu 
ber HSK það óskipt. Eigi síðar en 1. september 2027 skal halda lokafund þar 
sem farið er yfir framkvæmd mótsins og afkomu þess. Séu til staðar 
útistandandi ágreiningsmál milli aðila sem koma að mótahaldinu skal það 
leysast á þessum fundi eða komið í sáttarferli.

 UMFÍ greiðir fyrir þróun skráningarkerfis en mótið greiðir fyrir afnot og 
umsjón yfir mótsdagana.

5. GREIN – ÁBYRGÐARSVIÐ

RANGÁRÞING YTRA

 Lætur í té endurgjaldslaus afnot af mannvirkjum sem nefndin óskar eftir fyrir 
keppni eða aðra starfsemi meðan á móti stendur. Aðgengi að stjórnstöð skal 
þó vera viku fyrir mót. Ef sveitarfélagið hefur ekki full yfirráð yfir viðkomandi 
mannvirki munu bæjaryfirvöld ganga til samninga við viðkomandi aðila og 
tryggja afnot.

 Sér til þess að starfsfólk verði við öll mannvirki sem nota þarf á mótinu og 
greiðir því laun meðan á mótinu stendur ef samningar segja svo til um.

 Leggur til endurgjaldslaust öll áhöld og tæki sem þarf til keppni á mótinu.
 Leggur til endurgjaldslaust hljóðkerfi á öll keppnissvæði, mótssetningu og 

mótsslit, sé þess óskað.
 Sér til þess að nægt tjaldsvæði sé fyrir gesti mótsins. Svæðið þarf að vera með 

snyrtingum, samkvæmt úttekt heilbrigðiseftirlits, rennandi vatni, vöskum og 
aðgengi að rafmagni.  

 Aðstoðar framkvæmdanefnd í ýmsum verkum í aðdraganda mótsins 
samkvæmt nánara samkomulagi. 

 Setur upp fánaborgir, flaggar á fyrir fram ákveðnum stöðum og gengur frá 
eftir mót.

UMFÍ

 Stjórn UMFÍ úthlutar mótinu til mótshaldara.
 Leggur til framkvæmdastjóra mótsins og greiðir allan kostnað sem því fylgir.
 Leggur fram drög að dagskrá mótsins og fjárhagsáætlun.
 Leggur til skráningar- og úrslitakerfi fyrir mótið.
 Leggur til ýmsan búnað varðandi mótahaldið, s.s. fánaborgir, fána, 

starfsmannavesti o.fl. sem tengist mótahaldinu.
 Sér um kynningarmál mótsins, auglýsingar og markaðssetningu. Mótið er 

auglýst í nafni UMFÍ, HSK og Rangárþings ytra. UMFÍ er heimilt að setja upp 
auglýsingar og kynningarefni frá aðalsamstarfsaðilum sínum á mótssvæðinu 
eða í tengslum við mótið án þess að greitt sé sérstaklega fyrir það.

 Gefur út mótsblað og sér um innihald og auglýsingasöfnun í blaðið. UMFÍ 
greiðir framkvæmdanefnd ákveðna upphæð fyrir blaðið (fjárhagsáætlun) en 
heldur einnig eftir upphæð m.a. vegna kostnaðar við gerð þess.  

 Veitir leiðbeinandi aðstoð og fyrirgreiðslu um allan undirbúning og tilhögun 
mótsins.

 Greiðir reikninga og færir bókhald mótsins.

HSK

 Er framkvæmdaaðili Landsmóts UMFÍ 50+ árið 2027.
 Tryggir sjálfboðaliða til mótahaldsins, fyrir keppni, mótssetningu og mótsslit, 

ásamt öðrum verkþáttum sem þarf að manna í tengslum við mótið.
 Tryggir sjálfboðaliða til gæslustarfa ef þörf krefur.

 Ber ábyrgð á mótsstjórn og upplýsingamiðstöð, m.a. því að fá sjálfboðaliða til 
að vera þar til staðar.

 Sækir um styrk í Lýðheilsusjóð.
 Sækir um styrk í Fræðslu- og verkefnasjóð UMFÍ.
 Sækir um styrk í Umhverfissjóð UMFÍ.

FRAMKVÆMDANEFND

 Ber ábyrgð á undirbúningi og framkvæmd Landsmóts UMFÍ 50+ 2027, í 
samræmi við reglugerð UMFÍ um Landsmót UMFÍ 50+.

 Leggur fram endanlega fjárhagsáætlun mótsins og ber ábyrgð á henni.
 Leggur fram endanlega dagskrá og ber ábyrgð á henni.
 Hefur ein leyfi til veitingasölu á mótssvæðinu. Nefndin hefur umboð til að 

framselja veitingasölu.
 Tryggir að verkferlar sem varða öryggismál séu til staðar.

6. GREIN.

Samningur þessi er gerður í þremur samhljóma eintökum og heldur hver 
samningsaðili sínu eintaki.

Verði ágreiningur í framkvæmdanefnd eða á milli samningsaðila skal skipa þriggja 
manna nefnd til að leysa ágreininginn. Stjórn UMFÍ tilnefnir formann UMFÍ, sem 
jafnframt er formaður nefndarinnar.  HSK tilnefnir einn og Rangárþing ytra tilnefnir 
einn.

Staður og dagsetning

f.h. UMFÍ f.h. HSK f.h. Rangárþings ytra

